
Siunnersuut uunga: Suliniutini angisuuni illuliortiternernik sanaartornernillu sulias-
sat pillugit Inatsisartut inatsisaat nr. 25, 18. december 2012-imeersup allanngortin-
nissaa pillugu Inatsisartut inatsisaat nr. xx, yy 2013-imeersoq (suliniutinut angisuu-
nut inatsit) 
(Inuussutissarsiornermut, Aatsitassanullu Naalakkersuisoq) 

Aappassaaneerneqarnera. 

Siumumit nuannaarutigaarput ataatsimiititaliaq isumaqatigiittoq suliap aappassaaneerne-
rani tamatta akuersaassagatta. Taamalu Naalakkersuisut ataatsimiititaliap allannguutis-
satut kaammattuutaanut aamma akuersaarnerat iluarisimaaratsigu. 

Kisiannili ullaaq RAL-imiit allakkamik takkuttoqarnera Siumumit paatsuunganartutut isu-
maqarfigigatsigu kissaatigaarput pingajussaaneerneqartinnagu paaseqatigiinnissaq angu-
niarlugu Naalakkersuisut iliuuseqartariaqartut, tassami isumaliutissiissummi tamanna 
aamma ataatsimiititaliap piumasarereermagu. Imatut isumaliutissiissummi ilanngutaqarat-
ta: ”RAL-ip sapinngisamik annertunerpaamik periarfissaqarnissaa Naalakkersuisunit sulis-
sutigineqassasoq ataatsimiititaliaq isumaqarpoq”. 


